
Pou Piblikasyon Imedyat: 1ye me 2012 

GOUVÈNÈ CUOMO DEZIYEN JOHN KOELMEL NAN KONSÈY ADMINISTRASYON  
NEW YORK POWER AUTHORITY  

 
Gouvènè Cuomo rekòmande Koelmel nan Konsèy la kòm Pwochen Prezidan NYPA 

 
Jodi a, Gouvènè Andrew M. Cuomo te anonse John Koelmel, Prezidan ak Direktè Jeneral First Niagara 
Financial Group Inc., pral travay nan Konsèy Administrasyon New York Power Authority (NYPA). 
Gouvènè Cuomo te rekòmande Mr. Koelmel tou kòm pwochen Prezidan Konsèy Administrasyon NYPA, 
annatandan konfimasyon Sena a.  
 
Gouvènè Cuomo di konsa “Avèk anpil deseni eksperyans nan pozisyon dirijan ak jesyon enpòtan nan 
gwo òganizasyon sektè prive, John Koelmel gen espètiz ki nesesè pi vin yon bon vwa efikas nan Konsèy 
Administrasyon NYPA. NYPA jwe yon wòl enpòtan nan ofri enèji ki pa chè epi ki pwòp pou pwopriyetè 
kay ak biznis toupatou nan eta a, sa ki ede kreye anpil djòb ak vanse ekonomi nou an. Mwen kwè 
eksperyans John nan antrepriz ak rasin li nan Western New York ap yon avantaj pou travay NYPA k ap 
kontinye pou sipòte redrèsman ekonomik eta a.” 
 
John Koelmel di konsa, “Pou Eta New York retounen vin pi fò pase anvan, epi pou rebati yon ekonomi ki 
fò ak dirab, nou bezwen enèji ki pa chè epi ki pwòp. Mwen pa ka tann pou travay avèk Konsèy 
Administrasyon NYPA, dirijan siperyè Authority a, ak Gouvènè Cuomo pou asire biznis eta a- ki se motè 
nou pou kwasans ekonomik- gen enèji yo bezwen pou envesti, devlope ak kreye anpil djòb. Mwen di 
Gouvènè a mèsi poutèt posiblite sa a.” 
 
Vis-Prezidan NYPA, John Dyson, di konsa, “Mwen pa ka tann pou John Koelmel antre nan Konsèy 
Administrasyon NYPA epi pou pran aji sou rekòmandasyon Gouvènè Cuomo pou eli Mr. Koelmel kòm 
pwochen Prezidan Konsèy la. NYPA, ak kontribiyab New York yo ak biznis yo, kanpe pou jwenn avantaj 
nan anpil deseni eksperyans li nan jesyon pandan Power Authority ap travay pou kontinye envesti nan 
pwojè enèji pwòp, epi pou bay enèji ki pa chè toupatou nan Eta New York.” 
 
Senatè George Maziarz, Prezidan Komite Enèji ak Telekominikasyon Eta a, di konsa, “Mwen bat bravo 
pou Gouvènè Cuomo poutèt li lonmen John Koelmel pou travay nan Konsèy Administrasyon NYPA, 
epitou poutèt li rekòmande li kò, pwochen Prezidan an. Sans Mesye  Koelmel nan biznis ak fason li 

abitye avèk zòn Western New York fè li vin yon chwa entèlijan pou antre nan Konsèy Administrasyon 
NYPA. Mwen pa ka tann pou travay ansanm avèk Mesye Koelmel, Gouvènè Cuomo, ak Power Authority 
pou asire biznis ak pwopriyetè kay Eta New York kontinye jwenn enèji ki pwòp, epi ki pa chè.” 
 
Koelmel t ap travay kòm Prezidan ak Direktè Jeneral First Niagara Financial Group Inc., depi ane 2006. Li 
te antre nan konpayi an nan mwa janvye 2004 kòm Vis-Prezidan Egzekitif ak Direktè Finansye. Mesye  
Koelmel te pase premye 26 ane karyè li nan KPMG LLP, pou travay kòm Asosye Aktif biwo Buffalo ak 
Upstate New York Business Unit antrepriz la. Li te jwe wòl dirijan nan plizyè òganizasyon pwofesyonèl ak 
kominotè nan Buffalo ak nan Western New York. Mesye  Koelmel se prezidan Konsèy Administrasyon 
Kaleida Health, pi gwo founisè swen sante nan Western New York nan senk (5) lopital li yo ak nan plizyè 
sant sante kominotè. Li se yon Kontab Piblik Sètifye, epi li gen yon Lisans nan Ekonomi ak nan Kontablite 
nan College of the Holy Cross. 
 
Gouvènè Franklin D. Roosevelt te kreye New York Power Authority nan ane 1931. Li se pi gwo 
òganizasyon enèji eta a nan peyi a, avèk 17 izin pwodiksyon ak plis pase 1.400 mil sikui liy transmisyon. 
Baz kliyantèl NYPA gen ladan gwo biznis ak ti biznis, òganizasyon ki pa komèsyal, sistèm elektrik 
kominote posede, ak koperativ elektrik riral ak ajans gouvènman, epi Authority a ofri enèji ki pa chè pou 
ede sipòte prèske 370.000 djòb nan eta a pandan l ap redui depans sektè piblik la. NYPA pa depannde 
okenn revni taks oswa kredi eta a, finansman konstwiksyon pwojè nan lavant obligasyon ba envestisè 
prive. Pou plis enfòmasyon ale sou sit entènèt: www.nypa.gov.  
 
Mesye  Koelmel pral ranplase prezidan NYPA ki la kounye a, Michael Townsend, ki te antre nan Konsèy 
Administrasyon an nan ane 2004, epi ki t ap travay kòm Prezidan depi ane 2009. Nominasyon Mesye 
Koelmel depannde konfimasyon Sena Eta New York. 

